
				এই পাতাটির মুদ্রণ সংশোধন করা প্রয়োজন। 
૨૭૭ শিবনাথ শাস্ত্রীর আত্মচারিত [ ১০ম পরিঃ
আমি-আচ্ছ। আরও দুই তিন মাস যাক, মেয়েটা মাই ছাড়ক, তখন অমুক ঠিকানায় আমাকে খবর দিও।
এই বলিয়া আমরা চলিয়া আসিলাম । হায়! সে আর খবর দিল না ! ইহার পরে তাহার পীড়া হইয়া, সে বাসা ভাঙ্গিয়া গেল। আমি মুঙ্গেরে। চলিয়া গেলাম, তৎপরে সাধারণ ব্রাহ্মসমাজের কাজে মাতিলাম, থাক:মণি ও তাহার কন্যা স্মৃতি হইতে সরিয়া পড়িল । হয় ত তাহার মন বদলাইয়া গেল, না হয়। আর আমার উদ্দেশ পাইল না । যে কারণেই হউক, থাক:মণির উদ্দেশ আর পাইলাম না। ।
খ্রীষ্টিয়া যুবতী ।--দ্বিতীয় ঘটনাটি এই। এই ঘটনায় উল্লিখিত নারীর উদ্দেশ্য অনেক অনুসন্ধানেও কেহ পাইবেন না, তাই ইহা লিপিবদ্ধ করিতেছি। হেয়ার স্কুলে কাজ করিবার সময় একদিন বেড়াইয়া ফিরিয়া আসিয়া দেখি যে একটি খ্রীষ্টধর্ম্মাবলম্বিনী যুবতী একটী পুত্রসন্তান সহ আসিয়া আমার জন্য অপেক্ষা করিতেছে। কারণ জিজ্ঞাসা করাতে জানিলাম, তাহার পতি আতি দুবৃত্ত, তিন দিন
পুত্র সহ নানাস্থানে ভ্রমণ করিয়া অবশেষে আমার শরণাপন্ন হইয়াছে। আমি লক্ষ্মীমণিকে আশ্রয় দিয়া কিরূপে রক্ষা করিয়াছি তাহা সে শুনিয়াছে ; সেই সাহসে আমার আশ্রয়ে আসিয়াছে। স্ত্রীলোকটি আমার ভবনে থাকিয়া । গেল। আমি পরে ভাবিলাম, সে খ্রীষ্টিয় ধর্ম্মাবলম্বিনী, কোনও খ্রীষ্টিয় পরিাবারে তাহাকে রাখিতে পারিলে ভাল হয়, তাহার পতির সহিত শীঘ্রই মিলন হইতে পারে। এই ভাবিয়া আমার এক পাদৱী বন্ধুকে গিয়া ধরিলাম। তিনি দয়া করিয়া তাহাকে পুত্র সহ এক খ্রীষ্টিয় বাড়ীতে রাখিয়া দিলেন। সেখানে ঘরভাড়া ও মাতঙ্গাপুত্রের আহারের ব্যয় আমাকে দিতে হইত ; আমি নিজ অর্থ হইতে এবং ভিক্ষা করিয়া সে ব্যয় চালাইতাম ।
তাহাদিগকে সেখানে স্থাপন করিয়াই তাহার পতিকে খুজিয়া বাহিনী

